
BO‘LAJAK LOGOPEDLARNI 
OG‘IR NUTQ NUQSON BILAN 
ISHLASH JARAYONIDA 
NAZARIY BILIMLARNI 
AMALIYOT BILAN BOG‘LIQLIGI
Achilova Sevara Djasirkulovna
“Maxsus pedagogika” kafedra p.f.f.d (PhD), dotsent
Chirchiq davlat pedagogika universiteti

Annotatsiya: Mazkur maqolada bo‘lajak logopedlarni og‘ir nutq nuqsonlari bilan ishlashga tayyorlash jarayonida nazariy 
bilimlarni amaliy ko‘nikmalar bilan integratsiyalash muammosi tahlil qilinadi. Og‘ir nutq buzilishlari (dizartriya, duduqla-
nish, rinolaliya) bilan ishlash yuqori darajadagi klinik fikrlash, diagnostik malaka va shaxsga yo‘naltirilgan muloqotni talab 
qilishi ta’kidlanadi. Shuningdek, og‘ir nutq nuqsonlarining kelib chiqish sabablari, ularning turlari hamda birlamchi va 
ikkilamchi nuqsonlarning bola rivojlanishiga ta’siri yoritiladi.

Kalit so‘zlar: logopediya, og‘ir nutq nuqsonlari, nazariy-amaliy integratsiya, kasbiy kompetentlik, klinik amaliyot, simu
lyatsion o‘qitish, refleksiv ta’lim, kasbiy tayyorgarlik, dizartriya, duduqlanish, rinolaliya, differensial diagnostika.
Abstract: This article analyzes the problem of integrating theoretical knowledge with practical skills in the training of 
future speech therapists to work with severe speech disorders. It emphasizes that working with severe speech disorders 
(dysarthria, stuttering, rhinolalia) requires a high level of clinical reasoning, diagnostic skills, and person-centered com-
munication. The causes of severe speech disorders, their types, and the impact of primary and secondary impairments 
on child development are also discussed.

Key words: speech therapy, severe speech disorders, theory–practice integration, professional competence, clinical 
practice, simulation-based learning, reflective learning, professional training, dysarthria, stuttering, rhinolalia, differential 
diagnosis.
Аннотация: В данной статье анализируется проблема интеграции теоретических знаний с практическими навы-
ками в процессе подготовки будущих логопедов к работе с тяжелыми нарушениями речи. Подчеркивается, что 
работа с тяжелыми нарушениями речи (дизартрия, заикание, ринолалия) требует высокого уровня клинического 
мышления, диагностических навыков и личностно-ориентированной коммуникации. Также рассматриваются при-
чины тяжелых нарушений речи, их виды и влияние первичных и вторичных нарушений на развитие ребенка.

Ключевые слова: логопедия, тяжелые нарушения речи, теоретико-практическая интеграция, профессиональная 
компетентность, клиническая практика, симуляционное обучение, рефлексивное обучение, профессиональная 
подготовка, дизартрия, заикание, ринолалия, дифференциальная диагностика.

KIRISH
Oliy ta’limdagi islohatlar bugungi kun yoshlarni kasbi bo‘yicha chuqur bilimlarni o‘zlashtirish, shuningdek 

o‘z kasbi bo‘yicha eng so‘nggi ma’lumotlarni o‘rganish sharoitlari yaratilmoqda. 
Zamonaviy ta’lim tizimida bo‘lajak mutahassislarni tayyorlash jarayonida nazariy bilimlarni amaliy ko‘nik-

malar bilan uyg‘unlashtirish masalasi strategik ahamiyat kasb etmoqda. Bu talab ayniqsa, logopediya sohasida, 
xususan og‘ir nutq nuqsonlari bilan ishlash yo‘nalishida o‘ta dolzarb hisoblanadi. Og‘ir nutq nuqsonlari (dizartriya 
nutq nuqsoni, rinolaliya nutq nuqsoni, duduqlanish nutq nuqsoni) nafaqat til tizimining, balki markaziy asab 
tizimi, psixologik jarayonlar va ijtimoiy moslashuv mexanizmlarining murakkab o‘zaro ta’siri natijasida shakl-
lanadi. Bunday holatlarda mutahassisdan chuqur neyrofiziologik bilim, differensial diagnostika malakasi, indi-
vidual korreksion dastur tuzish qobiliyati va etik me’yorlarga rioya qilish talab etiladi.

Biroq, amaliy kuzatishlar va pedagogik tadqiqotlar ko‘rsatishicha, oliy ta’lim muassasalaridagi logopedik 
ta’lim dasturlari ko‘pincha nazariy fanlarga nazariy holda chegerelanadi, amaliy mashg‘ulotlar esa standart
lashtirilgan, real klinik vaziyatlardan uzoqlashgan holda o‘tkaziladi. Natijada, bitiruvchilar nazariy jihatdan 
yaxshi tayyorgarlikka ega bo‘lsa-da, murojaat qiluvchidagi murakkab nuqsonni to‘g‘ri tashhislash, korreksion 
jarayonni boshqarish va oila bilan hamkorlik qilishda qiyinchiliklarga duch keladi. Shu boisdan ham, bo‘lajak 

logopedlarni og‘ir nutq nuqsonlari bilan ishlashga tayyorlashda nazariy bilimlarni amaliyot bilan tizimli bog‘lash 
metodologik va amaliy ahamiyatga ega.

“Ta’lim sohasini rivojlantirish; uzluksiz ta’lim tizimini yanada takomillashtirish; umumiy o‘rta ta’lim sifatini 
tubdan oshirish, chet tillar, informatika hamda matematika, fizika, kimyo, biologiya kabi boshqa muhim va talab 
yuqori bo‘lgan fanlarni chuqurlashtirilgan tarzda o‘rganish; ilmiy-tadqiqot va innovatsiya faoliyatini rag‘batlan-
tirish, ilmiy va innovatsiya yutuqlarini amaliyotga joriy etishning samarali mexanizmlarini yaratish; aholining 
ijtimoiy nochor qatlamlari sifatli ta’lim olish imkoniyatlarini kengaytirish maqsadida inklyuziv ta’lim tizimi samara-
dorligini oshirish bo‘yicha kompleks chora-tadbirlar ishlab chiqish” kabi ta’lim tizimi sohasidagi ustuvor vazifalar 
belgilandi. Natijada, respublikamizda umumta’lim maktablari qatorida ixtisoslashtirilgan davlat ta’lim muassa-
salarida jismoniy, aqliy, sensor (sezgi) yoki ruhiy nuqsonlari bo‘lgan o‘quvchilarni o‘qitish, tarbiyalash sifatini 
oshirish bo‘yicha ta’lim xizmatlarini modernizatsiyalash, axborotli ta’lim muhitini tashkil etish mexanizmlarini 
yanada takomillashtirish imkoniyatlari kengayadi.

O‘zbekiston Respublikasining 2020-yil 15-oktabrdagi O‘RQ-641-son “Nogironligi bo‘lgan shaxslarning 
huquqlari to‘g‘risida” qonuni, O‘zbekiston Respublikasi Prezidentining 2017-yil 7-fevraldagi PF-4947 son 
“O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risida”, 2019-yil 
29-apreldagi PF-5712-son “O‘zbekiston Respublikasi xalq ta’limi tizimini 2030 yilgacha rivojlantirish konsep-
siyasini tasdiqlash to‘g‘risida”, 2017-yil 1-dekabrdagi PF-5270-son “Nogironligi bo‘lgan shaxslarni davlat 
tomonidan qo‘llab-quvvatlash.

2020-yil 13-oktabrdagi PQ-4860-son “Alohida ta’lim ehtiyojlari bo‘lgan bolalarga ta’lim-tarbiya berish 
tizimini yanada takomillashtirish chora-tadbirlari to‘g‘risida” qarori hamda mazkur faoliyatga tegishli boshqa 
me’yoriy-huquqiy hujjatlarda belgilangan vazifalarni amalga oshirishda ushbu tadqiqot ishi muayyan darajada 
xizmat qiladi.

MAVZUGA OID ADABIYOTLAR SHARHI
Ma’lumki, bo‘lajak logopedlarni nutq nuqsonlar bo‘yicha chuqur bilimlarni o‘rganish va o‘zlashtirish oliy 

ta’limdagi belgilangan o‘quv rejada tasdiqlangan fanlar bo‘yicha bilim egallaydilar. Shu sababli, logopediya 
yo‘nalishi bo‘yicha bo‘lajak logopedlar og‘ir nutq nuqsonlarni nazariy jihatdan bilimlarni o‘zlashtirishda “Logo-
pediya” fani, “Logopedik texnologiya” fani, “Logopedik massaj” fani, “Logopedik ritmika” kabi fanlarni nazariy 
bilimlarni amaliy bilimlar bilan chambarchas bog‘langan holda tashkil etiladi. 

Logopedik ta’limda nazariy-amaliy integratsiya tushunchasi kompetentlikka yo‘naltirilgan ta’lim paradigma-
siga asoslanadi. Kompetentlikka yo‘naltirilgan yondashuv mutahassisning bilim, ko‘nikma, malaka va shaxsiy 
sifatlarini yagona tizim sifatida shakllantirishni nazarda tutadi. Og‘ir nutq nuqsonlari bilan ishlash kontekstida 
bu yondashuv ayniqsa muhim.

 Og‘ir nutq nuqsonlar bilan ishlashda ularning kelib chiqish sabablari, bolaning nutqini rivojlanishiga 
ta’sir etuvchi tashqi va ichki omillarni o‘rganish, logoped-o‘qtiuvchi tomonidan ularning tahlil etish lozim. Nutq 
patologiyasining eng dastlabki tasnifida artikulyatsiyani har qanday buzilishi alohida guruhlarga ajratilgan va 
“dizartriya” termini bilan belgilangan edi.

1888 yili Gowers nutqining bunday dizartriya nutq kamchiligi buzilishini serebral va bulbar shakllariga 
ajratdi. Keyinchalik bir necha marotaba dizartriyani neyroanatomik turkumlarga bo‘lish uchun harakatlar qilindi. 
Masalan Froeschels tasnifi tuzilib, u dizartriyani to‘rtta shaklga ajratdi: piramidali, ekstrapiramidali, peshona-pon-
tionli va serebellyar. Biroq muammoning kam o‘rganilganligi sababli dizartriyani tasniflashda neyroanatomik 
tamoyilga amal qilish doimo saqlanmadi. Brain (1948) dizartriyaning koordinator va miopatik shakllarini ajratdi.

Og‘ir nutq nuqsonini tasniflashda mutaxassislar turli xil yondoshadilar: jarohatlanish o‘chog‘iga qarab, 
nevrologik simptomning ustunligi yoki neyrolingvistik qarashlar bo‘yicha E.N. Vinarskaya, K.N. Vittorf, K.Vovatr, 
L.A. Danilova, M.Zeyeman, M.V.Ippolitova, S.S. Lyapidevskiy, E.M. Mastyukova, I.I. Panchenko, K.A. Semyo
nova, M.B. Eydinova.

 Og‘ir nutq nuqsoni bo‘yicha bir qancha olimlar, N. I. Pirogov (1844), N. V. Voronsovskiy (1875), P. Subbotin 
(1895), M. I. Paykin (1996) o‘zlarining ishlarida operativ tadbirlar ta’sirida tanglay razmeri qay darajada o‘zga-
rishi, tanglay razmerlarining qaysi ko‘rsatgichlari manqalanishdagi logoterapiyaga yaxshi ta’sir ko‘rsatishi kabi 
masalalarni muhokama qilganlar.

N. I. Pirogovning shogirdi N. I. Voronsovskiy 1870 yilda normal nutqni tiklash yo‘lida uranoplastika qilish 
orqali oldinga bir qadam qo‘yildi deb ta’kidlagan. Uning fikricha, uranoplastikadan keyin ham manqalanishni 
saqlanib qolishini sababi yumshoq tanglayning ikkilamchi qisqarishi, harakatchanligining yetishmovchiligidir.

Og‘ir nutq nuqsonlarni o‘rganishda asosan dizartriya og‘ir nutq nuqsoni sifatida, rinolaliya og‘ir nutq nuqsoni 
hamda duduqlanish og‘ir nutq nuqsoni sifatida olimlar o‘z ilmiy tadqiqot ishlarida o‘rganib chiqqanlar.

Rus olimlardan, L.S. Volkova, S.N. Shaxovskaya, R. I. Lalaeva, Ye.F.Arxipova kabi olimlarni og‘ir nutqlarni 
chuqur o‘rganish, nutq nuqsonlarni kelib chiqish sabablari va turlari bo‘yicha ilmiy izlanishlar olib borilgan.

Milliy olimlarimizdan L.R.Mo‘minova, M.Yu.Ayupova, Z.M.Axmedova, X.M.Po‘latova, S.J.Achilova, 
Sh.D.Shokirova, Sh.Toxtiyarova, N.Z.Abidova, N.X.Raxmonqulovalar yurtimizda og‘ir nutq nuqsoni bo‘lgan 
bolalarda kuzatildagan nutq kamchilarni nazariy va amaliy jihatdan ilmiy tadqiqot ishlarni olib borganlar.

TADQIQOT METODOLOGIYASI
Og‘ir nutq nuqsonlar haqida ma’lumot beradigan bo‘lsak, rinolaliya nutq nuqsoni - bu nutq apparatining 

anatomik va fiziologik kamchiliklari sababli ovoz tembri va tovushlar talaffuzidagi buzilishdir.
Nuqson mohiyatini va uni bartaraf etish imkoniyatlarini tibbiy va pedagogik va tibbiy tomondan o‘rganish 

ochiq manqalanishda nutq buzilishlarini bartaraf etuvchi pedagogik metodlarda ikki yo‘nalish vujudga keldi.
M.Ye.Xvatsev nemis maktabi tamoyillarini shaxsiy tajribaga asoslangan holda rivojlantirdi. Juda ko‘p chet-el 

mutahasislarining amaliyotini o‘zlashtirib, M.Ye. Xvatsev tomonidan bayon etilgan metodika qiyin hollarda ham 
ijobiy natijalarni berdi. Lekin yuqori natijalarga erishmoq uchun logopedning yuqori darajadagi mohirligi va nutq 
apparatining anatomiyasi va fiziologiyasini chuqur bilishni talab qilsa, bemorlardan diqqatni kuchaytirish va 
tirishqoqlikni talab qiladi. Metodikada bemorning nutq apparatini rivojlantirish uchun mashqlarning murakkab 
kompleksini katta miqdordagi mexanik usullarni taklif qilinadi.

Metodikaning qiyinligi va yetarli darajada samarador bo‘lmaganligi muallif tomonidan ta’kidlanadi.

1.	 Duduqlanish nutq nuqsoni - bu nutq apparati muskullarining tortishish natijasida nutqning sur’at-ohang-
ining buzulishidir.

2.	 Dizartriya nutq nuqsoni - bu nutq apparati inervatsiyasining organik buzilishi sababli nutqning talaffuz 
tomonidan buzilishidir.

Nuqsonni bartaraf etishni bir muncha samarali yo‘llarini qidirib, mutahasis logopedlar, shifokorlar bilan 
yaqin hamkorlikda nuqsonni tahlil qilishni yangi usullariga murojat qildilar.

Logoped N. I. Serebrova shifokor L. V. Dmitreva (1968) bilan hamkorlikda rengenografiya metodini qo‘llab, 
uning yordamida rinolaliya nutq nuqsoniga bor bolalar bilan o‘tkaziladigan logopedik korreksion ish dinami-
kasini ko‘rish va tanho logopedik usullar bilangina nutq faoliyatini to‘liq tiklash imkoniyatini tahmin qila bildilar. 
Ushbu usuldan foydalanish shuni ko‘rsatadiki, logopedik ishning samaradorligi qator faktorlarga bog‘liq ekan. 
Ular qo‘yidagilar:

•	 yumshoq tanglay va halqumning orqa devorini harakatchanligi;

•	 halqumning orqa devori va yumshoq tanglay orasidagi masofa;

•	 halqumning o‘rta qismining kengligidir.

Nutqning ushbu buzilishida bajariladigan logopedik ishlardan biri tavsiya qilindi, ya’ni logopedik mashg‘u
lotlarda bemorlar nutq jarayonida nafas olish qoidalarini o‘rganishadi. Mashg‘ulot vaqtida tanglash pardasi 
taranglashadi, shuningdek, pastki jag‘ ham bir muncha pastga tushirilgan bo‘lishi lozim. Ushbu metodika to‘g‘ri 
nafas olish va chiqarish ko‘nikmalarini va o‘zlashtirish bilan bir vaqtda ovoz korreksiyasini va tovushlar artiku
lyatsiyasini ham nazarda tutadi. 

Yuqorida keltirilgan og‘ir nutq nuqsonlar bugungi kunda olimlar tomonidan o‘rganilgan bo‘lib, ularda kuza-
tiladigan birlamchi va ikkilamchi nuqsonlarning bolaning impressiv, ekspressiv nutqiga to‘g‘ridan-to‘g‘ri ta’sir 
ko‘rsatadi. 

Nutq nuqsonlarni o‘rganish va ularni tahlil qilish bo‘yicha ilmiy izlanishlarga e’tiborimizni qaratsak, har bir 
og‘ir nutq nuqsonlarni chuqur tahlil qilishda ularning kelib chiqish sabablari va turlarining bolaning ruhiy holatiga 
ta’sir darajasi mutahissislar tomonidan o‘rganiladi.

Bo‘lajak logopedlar og‘ir nutq nuqsonlarni o‘rganishda birinchi kursdan boshlab mutahassislikka kirish 
fanidan, nutq ontogenezda rivojlanish fanlari logopediya yo‘nalishida tahsil olayotgan talabalarga og‘ir nutq 
nuqsonlarning kelib chiqish sabablarini, ilk ma’lumotlarni ochib berishga zamin yaratadi. Talabalar birinchi 
kursdan boshlab ikkinchi kursga o‘tish jarayonida egallangan nazariy bilimlarni yanada chuqur bilimlar “Logo-
pediya” fanidan boshlanadi. 

Ma’lumki, “Logopediya” fanida nutq nuqsonlar, ularning kelib chiqish sabablari, nutq nuqsonlarning turlari 
bo‘yicha ilk nazariy bilimlar berib o‘tiladi.

Logopediya fanining bosh maqsadi nutqida kamchiligi bo‘lgan shaxslarni o‘qitish, tarbiyalash va qayta 
tarbiyalashga qaratilgan ilmiy asoslangan tizimni yaratish, shu bilan birga nutq nuqsonlarining oldini olishdan 
iboratdir. Logopediya fani chuqur insonparvarlik va hayotga ijobiy qarash ruhi bilan sug‘orilgan bo‘lib, nutqida 
nuqsoni bor bolalarning shaxs sifatida har jihatdan kamol topishi uchun keng imkoniyatlar yaratishga xizmat 
qiladi.

Logopedik ta’sir ko‘rsatishning asosiy yo‘nalishlari nutqni rivojlantirish, nuqsonli nutqni tuzatish hamda 
nutq buzilishlarining oldini olishdan iborat. Logopedik ish jarayonida sezuvchanlik qobiliyatlarini rivojlantirish, 
harakat faoliyatini faollashtirish, ayniqsa nutq bilan bog‘liq harakatlarni shakllantirish, shuningdek tafakkur, 
xotira va diqqat jarayonlarini rivojlantirishga alohida e’tibor qaratiladi. Bundan tashqari, ijtimoiy munosabatlarni 
tartibga solish va yaxshilash bilan bir qatorda bola shaxsini shakllantirish hamda ijtimoiy muhitga maqsadli ta’sir 
ko‘rsatish nazarda tutiladi.

TAHLIL VA NATIJALAR
Logopediya fan sifatida muhim nazariy va amaliy ahamiyatga ega bo‘lib, u til va nutqning ijtimoiy mohiyati, 

bolaning nutqi, tafakkuri hamda butun ruhiy faoliyati o‘rtasidagi uzviy bog‘liqlik bilan belgilanadi. Nutq insonning 
eng muhim ruhiy funksiyalaridan biri hisoblanadi.

Nutqning rivojlanishi jarayonida bilish faoliyatining oliy shakllari va tafakkur qobiliyatlari shakllanadi. So‘z 
o‘z mohiyatiga ko‘ra umumlashtiruvchi ahamiyatga ega bo‘lib, u nafaqat nutqiy birlik, balki tafakkur birligi sifa-
tida ham namoyon bo‘ladi. Nutq va tafakkur ayni tushunchalar bo‘lmasada, ular ma’lum darajada mustaqil 
ravishda paydo bo‘ladi. Biroq bolaning ruhiy rivojlanishi jarayonida sifat jihatdan yangi hodisa - nutqiy tafakkur, 
ya’ni nutq orqali fikrlash faoliyati shakllanadi.

Bo‘lajak logopedlar egallangan bilimlarni nazariy va amaliy jihatdan bog‘liqlik holatini maxsus maktabgacha 
ta’lim tashkilotlari, umumta’lim maktablar qoshidagi logopedik shoxobchalarda hamda maxsus ixtisoslashgan 
maktab o‘qituvchi-defektolog ishlarini ko‘rib tahlil qiladilar va xulosa chiqaradilar. 

Nazariy bilimlarni amaliyotda qo‘llashning eng samarali yo‘li bu, talabalar nutqida nuqsoni bo‘lgan maktab
gacha yoshdagi va maktab o‘quvchilarda kuzatiladigan nutq nuqsonlarning ko‘rinishi va turlarini aniq ko‘rgan 
holda o‘rganadilar. Har bir bolaning yakka xususiyatlari bo‘lganidak, nutq nuqsonlarning o‘ziga xos yakka xusu-
siyatlari mavjud. Bolalarda kuzatiladigan dizartriya nutq nuqsoni, rinolaliya nutq nuqsoni, duduqlanish nutq 
nuqsonlarida korreksion-logopedik ishlarni maxsus muaassasalarda hamda logopedik shoxopchalarda ko‘rib 
o‘rganish, nazariy va amaliy bilimlarni mustahkamlashga ko‘mak beradi. 

Logopedik shoxobcha umumta’lim ta’lim muassasalari boshlang‘ich sinf o‘quvchilarining fanlar bo‘yicha 
o‘quv dasturlarini o‘zlashtirishlariga to‘sqinlik qiluvchi nutq nuqsonlarining oldini olish va ularni bartaraf etish, 
jismoniy va psixik rivojlanishidagi kamchiliklarni korreksiyalash, o‘quvchilarning og‘zaki nutqidagi nuqsonla-
rini bartaraf etishda, ularning jismoniy, intellektual, ma’naviy va axloqiy kamol topishida pedagoglar va o‘quv
chilarning ota-onalari yoki ularning o‘rnini bosuvchi shaxslarga yordam ko‘rsatish uchun tashkil etiladi. 

Logopediya shoxobchasining vazifalari quyidagilardan iborat:

•	 o‘quvchilarning fanlar bo‘yicha o‘quv dasturlarini o‘zlashtirishlariga to‘sqinlik qiluvchi nutq nuqsonlarining 
oldini olish va ularni bartaraf etish;

•	 murakkab nutq nuqsoniga ega bo‘lgan, jismoniy va psixik rivojlanishida kamchiliklari bo‘lgan o‘quvchilar 
bilan korreksion mashg‘ulotlarni olib borish;

•	 mashg‘ulot jarayonida o‘quvchilarning nutq a’zolarini tizimli ravishda kuzatib borish; o‘quvchining o‘quv 
dasturlarini ongli ravishda tanlashi va o‘zlashtirishiga ko‘maklashish;

•	 o‘quvchilar nutq nuqsonlarining oldini olish va ularni bartaraf etishga doir logopedik bilimlarni ta’lim jarayoni 
ishtirokchilari, o‘qituvchilar va aholi o‘rtasida targ‘ib qilish.

XULOSA VA TAKLIFLAR
Bo‘lajak logopedlar og‘ir nutq nuqsonlarni o‘rganishda maxsus o‘qitiladigan fanlarning amaliyotda bog‘

liqlik holatini nafaqat amaliy mashg‘ulotlarda balki, maxsus maktabgacha ta’lim tashkilotlarida, umumta’lim 
maktablar qoshidagi logopedik shoxobchalarda hamda ixtisoslashgan maktablarda bolalarda uchraydigan nutq 
nuqsonlarni ko‘rish, o‘rganish bilimlarni amaliyot bilan bog‘liq holda mustahkamlashga zamin yaratadi.

Mutahassislik yo‘nalishi bo‘yicha tahsil olayotgan bo‘lajak logopedlar og‘ir nutq nuqsonlarni bartaraf etish 
bo‘yicha korreksion-logopedik ishlarni yanada chuqur o‘zlashtirishga yordam beradi.

Bo‘lajak logopedlarni og‘ir nutq nuqsonlari bilan ishlashga tayyorlashda nazariy bilimlarni amaliyot bilan 
integratsiyalash nafaqat metodologik, balki kasbiy etika va ijtimoiy mas’uliyat nuqtai nazaridan ham strategik 
ahamiyatga ega. Dizartriya nutq nuqsoni, rinolaliya nutq nuqsoni va duduqlanish nutq nuqsoni kabi murakkab 
nuqsonlar bilan ishlashda mutahassis differensial diagnostika, neyrofiziologik tahlil va individual korreksion 
dastur tuzish kompetensiyasiga ega bo‘lishi shart.

Kelgusida tadqiqotni kengaytirish maqsadida integratsion ta’lim modellari samaradorligini eksperimental 
guruhlar orqali o‘lchash, raqamli diagnostika vositalarini joriy etish va xalqaro logopedik amaliyotlar bilan qiyosiy 
tahlil o‘tkazish tavsiya etiladi.

1.	 O‘zbekiston Respublikasi Prezidentining Farmoni. 2022-2026-yillarga mo‘ljallangan Yangi O‘zbekistonning taraqqiyot 

strategiyasi to‘g‘risida. PF-60-son. 2022-yil 28-yanvar. https://lex.uz/uz/docs/-5841063.
2.	 S.J.Achilova. Dislaliya. Dizartriya. O‘quv qo‘llanma, Toshkent, 2021, “BOOK TRADE” nashriyoti.
3.	 S.J.Achilova. Dizartriya nutq kamchiligi ega bolalarda logopedik ish. Monografiya, Toshkent, 2022, “MALIK PRINT CO” 

nashriyoti.
4.	 S.J.Achilova “Duduqlanish” /Darslik. “BOOK TRADE” nashriyoti TOSHKENT - 2022. 
5.	 Г.А.Волкова, С.Н.Шаховская // Логопедия учебник, Москва-2003 г

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

